ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 2-Ի N 259-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ

	Կրթության տեսչական մարմին
	
	01/02․1/420-2023
22.05.2023

	1. Կարգի 2-րդ կետում «համակարգողի պաշտոնի թափուր տեղը» բառերից հետո «լրացնել այսուհետ՝ թափուր տեղը» բառերով:
	
	Ընդունվել է:

	2. Նախագծի 1-ին կետի 1-ին ենթակետում «համակարգողի պաշտոնի թափուր տեղը» բառերը փոխարինել «թափուր տեղը» բառերով:
	
	Ընդունվել է:

	3. Նախագծի 1-ին կետի 5-րդ ենթակետում «հավակնորդ(ներ)ի» բառը փոխարինել «հավակնորդների» բառով:
	
	Ընդունվել է:

	4. Նախագծի 1-ին կետի 5-րդ ենթակետում «հարցազրույց» բառից հետո լրացնել հետևյալ բառերը «(յուրաքանչյուր հավակնորդի հետ հարցազրույցն անցկացվում է առանձին)» բառերով:
	
	Ընդունվել է:

	5. Նախագծի 1-ին կետի 6-րդ ենթակետում «դիմող» բառը՝ ըստ համապատասխան թվի և հոլովաձևի, փոխարինել «հավակնորդ» բառով:
	
	Ընդունվել է:

	6. Կարգի Ձև N 1-ում «պետական ուսումնական հաստատության» բառերը փոխարինել «պետական հանրակրթական ուսումնական հաստատության» բառերով:
	
	Ընդունվել է:

	7. Կարգի Ձև N 1-ի 2-րդ կետի 4-րդ ենթակետում «աշխատավայրից» բառից հետո լրացնել «կամ աշխատանքային ստաժը հավաստող այլ փաստաթուղթ» բառերով։
	
	Ընդունվել է մասնակիորեն, կարգի Ձև N 1-ի 2-րդ կետի 4-րդ ենթակետում «ստաժի վերաբերյալ տեղեկանք աշխատավայրից» բառերը փոխարինվել են «աշխատանքային ստաժը հավաստող փաստաթուղթ» բառերով:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/15088-2023
23.05.2023

	1. Քանի որ նախագծի 1-ին կետի 6-րդ ենթակետով կարգում ներառվում է դիմող չլինելու պայմանը, ուստի առաջարկում ենք կարգի 7-րդ կետը հանել։ 
	
	Ընդունվել է:

	2. Քանի որ կայքերում տեղադրվող հայտարարություններին կցված չի լինում համապատասխան կարգը, ուստի առաջարկում ենք վերնագիրը շարադրել հետևյալ խմբագրությամբ.
«Հայտարարություն «    » ՊՈԱԿ-ի վարչատնտեսական մասի համակարգողի (այսուհետ՝ համակարգող)  թափուր պաշտոնն զբաղեցնելու համար»:
	
	Ընդունվել է:

	3. Առաջին պարբերությունում «պետական ուսումնական հաստատության համակարգողի նշանակման կարգի 2-րդ և 4-րդ կետերի համաձայն» բառերի փոխարեն լրացնել պետական հանրակրթական ուսումնական հաստատության վարչատնտեսական մասի համակարգողի նշանակման կարգի 2-րդ կամ 4-րդ կամ 13-րդ կետերի համաձայն բառերը, քանի որ 2-րդ և 4-րդ կետերով միաժամանակ չի կարող մրցույթ հայտարարվել, ինչպես նաև փոխարինված է կարգի ամբողջական անունով: 
	
	Ընդունվել է:

	4. 1-ին կետի 2-րդ ենթակետում «կրթությունը» բառից հետո լրացնել և համապատասխանի Հանրակրթության մասին ՀՀ օրենքի 12-րդ հոդվածի 18-րդ մասի պահանջներին բառերով:
	
	Չի ընդունվել, քանի որ հավակնորդը սահմանված պահանջներին համապատասխան է ներկայացնում փաստաթղթերի փաթեթը, որն էլ ստուգվում է համապատասխան ստորաբաժանման կողմից, ուստի առաջարկվող փոփոխության անհրաժեշտությունը բացակայում է:

	5. 2-րդ կետի 1-ին ենթակետում «անունով» բառից հետո լրացնել Ձև N 2, 5-րդ ենթակետում` «ինքնակենսագրություն» բառից հետո լրացնել Ձև N 3:
	
	Չի ընդունվել: Սահմանված է կարգի 9-րդ կետի ենթակետերում:

	6. «Փաստաթղթերի պատճենները պետք է ներկայացնել բնօրինակների հետ» նախադասությունը շարադրել հետևյալ խմբագրությամբ․
«Փաստաթղթերի պատճենները պետք է ներկայացնել բնօրինակների հետ, իսկ էլեկտրոնային եղանակով ներկայացնելու դեպքում (նշել համապատասխան լիազոր մարմնի էլեկտրոնային փոստի հասցեն) բնօրինակները ներկայացնել հարցազրույցի օրը:
	
	Ընդունվել է:

	7. Ավելացնել հետևյալ պարբերությունը․
Հարցազրույցը տեղի կունենա 20--- թվականի ——— -ին՝ ժամը ———— -ին: 
	
	Չի ընդունվել, քանի որ հայտարարությունը հրապարակելու ժամանակ հնարավոր չէ կանխատեսել հարցազրույցի հստակ օրը:

	Ձև N 2-ի վերաբերյալ
	
	

	8. Առաջին պարբերության մեջ «համակարգողի նշանակման» բառերը փոխարինել «վարչատնտեսական մասի համակարգողի թափուր պաշտոնն զբաղեցնելու համար» բառերով։
	
	Ընդունվել է:

	Երևանի քաղաքապետարան
	
	01/88203-23 
30.05.2023

	1. Նախագծի վերնագիրը չի համապատասխանում բովանդակությանը, քանի որ որոշման նախագծով նաև լրացում է կատարվում: Առաջարկում եմ որոշման նախագիծը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջին:

	
	Ընդունվել է:

	2. Նախագծի 1-ին կետի 2-րդ ենթակետով ուժը կորցրած է ճանաչվում Հայաստանի Հանրապետության կառավարության 2023 թվականի մարտի 2-ի N 259-Ն որոշման հավելվածի 5-րդ կետը, որի համաձայն՝ լիազորված մարմինը հաստատության համակարգողի պաշտոնի թափուր տեղը համալրելու մասին հայտարարությունը՝ համաձայն N 1 ձևի, 3 աշխատանքային օրվա ընթացքում ներկայացնում է հրապարակման`
 1) www.azdarar.am կայքում` Հայաստանի Հանրապետության կառավարության 2011 թվականի փետրվարի 17-ի N 174-Ն որոշմամբ սահմանված կարգով.
      2) նախարարության պաշտոնական կայքում, իսկ մարզպետարանների և Երևանի քաղաքապետարանի ենթակայության հաստատությունների դեպքում՝ նաև համապատասխան մարզպետարանի կամ Երևանի քաղաքապետարանի պաշտոնական կայքում:
      Նախագծի 1-ին կետի 3-րդ ենթակետով Հայաստանի Հանրապետության կառավարության 2023 թվականի մարտի 2-ի N 259-Ն որոշման հավելվածի նոր խմբագրությամբ շարադրվող 6-րդ կետով սահմանվում է, որ թափուր տեղը համալրելու համար հայտերն ընդունում է տվյալ լիազորված մարմնի համապատասխան ստորաբաժանումը՝ www.azdarar.am կայքում հայտարարության հրապարակման օրվանից սկսած՝ 15 աշխատանքային օրվա ընթացքում: Տվյալ դեպքում, եթե լիազորված մարմինը հաստատության համակարգողի պաշտոնի թափուր տեղը համալրելու մասին հայտարարություն չի հրապարակում www.azdarar.am կայքում, ապա ինչպես պետք է մրցույթի մասին տեղեկացվի և հայտերի ընդունման օրերի հաշվարկը որ օրվանից հաշված պետք է կատարվի:
      Ելնելով  վերոգրյալից առաջարկում եմ Հայաստանի Հանրապետության կառավարության 2023 թվականի մարտի 2-ի N 259-Ն որոշման հավելվածի 
5-րդ կետը թողնել անփոփոխ:

	
	Չի ընդունվել, քանի որ 5-րդ կետն ուժը կորցրած է ճանաչվել, իսկ 5-րդ կետի ենթակետերը նոր խմբագրությամբ միավորվել են 4-րդ կետին, և 5-րդ կետի ենթակետերը վերաբերելի են 4-րդ կետին:

	3. Նախագծի 1-ին կետի 5-րդ ենթակետում հստակեցնել «համապատասխան ստորաբաժանումների» եզրույթը:
	
	Ընդունվել է: Կարգում «համապատասխան ստորաբաժանումների» եզրույթը փոխարինվել է «անձնակազմի կառավարման և հանրակրթության ոլորտը համակարգող ստորաբաժանումների» եզրույթով:

	4. Հայաստանի Հանրապետության կառավարության 2023 թվականի մարտի 2-ի N 259-Ն որոշման հավելվածի 3-րդ կետը «դատավճռի առկայության» բառերից հետո լրացնել «պետական ուսումնական հաստատության կառավարման համակարգի փոփոխության» բառերը, քանի որ գործող իրավակարգավորումները չեն կանոնակարգում նշյալ պարագայում առաջացող թափուր տեղի համալրման գործընթացը:
	
	Չի ընդունվել, քանի որ փոփոխության դեպքում համապատասխան փոփոխություններ են կատարվելու նախ՝ օրենքում, ապա՝ ենթաօրենսդրական իրավական ակտերում:

	5. Նախագծով սահմանել հաստատության վարչատնտեսական մասի համակարգողի հետ կնքվող աշխատանքային պայմանագրի օրինակելի ձևը:
	
	Չի ընդունվել: 
Առաջարկվող պայմանագիրը մշակվում և կազմվում է աշխատանքային օրենսգրքի պահանջներին համապատասխան: Ե՛վ տնօրենի, և՛ համակարգողի դեպքում պայմանագրերը կնքվում են տվյալ պաշտոնի նկարագրի հիման վրա, լիազոր մարմնում՝ համաձայն Հանրակրթության մասին օրենքի և ՊՈԱԿ-ների մասին օրենքի:

	6. Նկատի ունենալով, որ ՀՀ կառավարության 2023 թվականի փետրվարի 2-ի  «Հայաստանի  Հանրապետության  կառավարության  2002  թվականի  հուլիսի   25 – ի  N 1392-Ն որոշման մեջ փոփոխություններ կատարելու մասին» N 137-Ն որոշման 2-րդ կետով սահմանվում է, որ նույն որոշման 1-ին կետի 2-րդ ենթակետով նոր խմբագրությամբ շարադրվող՝ «Հայաստանի Հանրապետության պետական հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրությունը կիրառելի է այն պետական հանրակրթական ուսումնական հաստատությունների համար, որոնցում տնօրենները նշանակվել են նույն որոշման ուժի մեջ մտնելուց հետո: Հիշյալ որոշման նշված կետի տրամաբանությամբ կառավարման նոր համակարգի անցման մեկնարկ է դիտվում տնօրենի նշանակումը, և արդյոք օրինաչափ չէ վարչատնտեսական մասի համակարգողի թափուր տեղը համալրելու համար մրցույթ հայտարարել 2022 թվականի փետրվարի 9-ին ընդունված «Հանրակրթության մասին» օրենքում փոփոխություններ և լրացումներ կատարելու մասին» ՀՕ-35-Ն օրենքի 6-րդ հոդվածով սահմանված և նույն օրենքի 21-րդ հոդվածի համաձայն՝ 2023 թվականի հունվարի 1-ից ուժի մեջ մտած իրավակարգավորումների շրջանակում ընտրված տնօրենի նշանակումից հետո 3 աշխատանքային օրվա ընթացքում: 
	
	Չի ընդունվել, քանի որ կառավարման նոր համակարգի անցնող ուսումնական հաստատություններում թափուր տեղ առաջանում է միաժամանակ, թափուր տեղը կարող է երկու պաշտոնների դեպքում համալրվել կամ չհամալրվել և մեկի չնշանակվելու դեպքում մյուս պաշտոնի նշանակումը կարող է լինել օրինաչափ:

	7. Հարկ է հստակեցնել նաև, թե հանրակրթական ուսումնական հաստատության կառավարման նոր համակարգի անցման դեպքում ե՞րբ և ո՞ւմ կողմից է սահմանվում վարչատնտեսական մասի համակարգողի հաստիքը:
	
	Հանրակրթական ուսումնական հաստատության վարչատնտեսական մասի համակարգողի հաստիքը սահմանվում է ՀՀ կառավարության 2023 թվականի N 216-Ն որոշմամբ սահմանված պաշտոնի, ՀՀ կրթության, գիտության, մշակույթի և սպորտի նախարարի 2022 թվականի դեկտեմբերի 7-ի N 79-Ն հրամանով նախատեսված՝ կառավարման նոր մեխանիզմներին անցում կատարող հաստատություններում թափուր հաստիք առաջանալու դեպքում:

	ՀՀ արդարադատության նախարարություն
	
	/27.2/31208-2023
29.06.2023

	1. Նախագծի 1-ին կետի 1-ին ենթակետում «(այսուհետ՝ թափուր տեղը)» բառերը անհրաժեշտ է փոխարինել «(այսուհետ՝ թափուր տեղ)» բառերով:
	
	Ընդունվել է:

	2. Նախագծի 1-ին կետի 2-րդ ենթակետը անհրաժեշտ է խմբագրել և շարադրել առանձին կետերի տեսքով, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 11-րդ մասի պահանջները համաձայն որի՝ Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում:(…):
	
	Քանի որ ընդունվել է արդարադատության նախարարության առաջարկն առ այն, որ անհրաժեշտ է խմբագրել ներկայացված Նախագիծը և Որոշումը շարադրել նոր խմբագրությամբ, ուստի նոր խմբագրությամբ ներկայացվող նախագծում փոփոխությունները ներառվել են:

	3. Նախագծի 1-ին կետի 8-րդ ենթակետում «հավակնորդ» բառից առաջ անհրաժեշտ է ավելացնել ստորակետ:
	
	Ընդունվել է:

	4. Նախագծի 1-ին կետի 9-րդ ենթակետի «է» պարբերությունում «հանել» բառը անհրաժեշտ է փոխարինել «ուժը կորցրած ճանաչել» բառերով, նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ ենթակետը և նույն օրենքի 36-րդ հոդվածի 1-ին մասի 1-ին կետի պահանջները:
	
	Ընդունվել է:

	5. Նախագծի 1-ին կետի 10-րդ ենթակետը անհրաժեշտ է խմբագրել, քանի որ Որոշման 9-րդ կետի 4-րդ ենթակետում առկա չէ «աշխատավայրից» բառը:
	
	Չի ընդունվել, քանի որ աշխատանքային ստաժը հավաստող փաստաթուղթ կարող է ներկայացվել ոչ միայն աշխատավայրից:

	6. Նախագծի 1-ին կետի 12 և 13-րդ ենթակետերում «դիմում բաժնում» բառերը անհրաժեշտ է փոխարինել «կարգի Ձև 2-ում» բառերով:
	
	Ընդունվել է:

	7. Նախագծի 1-ին կետի 9-րդ ենթակետի «ա» պարբերությունում անհասկանալի է, Ձև 1-ում օգտագործվող որ «համակարգող» բառից հետո է նախատեսվում կատարել լրացում, իսկ նույն ենթակետի «բ» պարբերությունում «2022 և 2023» թվերը անհրաժեշտ է ներառել չակերտների մեջ, ինչպես նաև նույն ենթակետի «դ» պարբերությունից անհրաժեշտ է հանել «կարգ» բառը:  
	
	Ընդունվել է:

	8. Նախագծի 1-ին կետի 12-րդ ենթակետում անհասկանալի է որ «հաստատության» բառից հետո է նախատեսվում կատարել լրացում:
	
	Ընդունվել է:

	Նախագծով առաջարկվում է փոփոխություններ կատարել Որոշման գրեթե բոլոր կետերում, ուստի գտնում ենք, որ անհրաժեշտ է խմբագրել ներկայացված Նախագիծը և Որոշումը շարադրել նոր խմբագրությամբ: 
	
	Ընդունվել է:


	Վարչապետի աշխատակազմի
կադրերի և անձնակազմի կառավարման վարչություն
	
	02/11/24067-2023
14.07.2023

	1. Նախագծի 3-րդ կետով սահմանվում է, որ պետական հանրակրթական ուսումնական հաստատության վարչատնտեսական մասի համակարգողի պաշտոնակատարի (պարտականությունները կատարողի) նշանակման դեպքերը՝ «Համակարգողի անձնական դիմումի հիման վրա պաշտոնից ազատման, նրա մահվան, դատարանի օրինական ուժի մեջ մտած՝ մեղադրական դատավճռի առկայության դեպքերում, ինչպես նաև սույն կարգի 11-րդ կետով սահմանված դեպքերում»:
Վկայակոչվածի համատեքստում առաջարկում ենք հիշյալ դեպքերի ցանկում ներառել նաև ժամանակավոր անաշխատունակության ժամանակահատվածը:
	
	Ընդունվել է:

	2. Նախագծի 2-րդ կետով նախատեսվում է, որ Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) կամ մարզպետարանի կամ Երևանի քաղաքապետարանի (այսուհետ` լիազորված մարմին) համապատասխան ստորաբաժանումը, ըստ ենթակայության, տվյալ հաստատության համակարգողի պաշտոնավարման ժամկետը լրանալու օրվանից հաշված՝ առավելագույնը 30, բայց ոչ պակաս, քան 25 աշխատանքային օր առաջ հայտարարում է համակարգողի պաշտոնի թափուր տեղը (այսուհետ՝ թափուր տեղ) համալրելու համար մրցույթ:
Հաշվի առնելով այն հանգամանքը, որ քննարկվող դեպքում սահմանափակվում է համակարգողի պաշտոնից ազատման դեպքում սույն կարգով սահմանված ընթացակարգով թափուր տեղի համալրման գործընթացը՝ առաջարկում ենք Նախագծի 2-րդ կետից հանել «հաստատության համակարգողի պաշտոնավարման ժամկետը լրանալու օրվանից» բառերը:
	
	Ընդունվել է մասամբ, ավելացվել է «կամ տվյալ հաստատության համակարգողի թափուր տեղ առաջանալու» բառերը:

	3.«Հանրակրթության մասին» օրենքի 29-րդ հոդվածի 1-ին մասի 6.2-րդ կետով՝  որպես ՀՀ կառավարության իրավասություն սահմանված է՝ «6.2) հաստատում է պետական ուսումնական հաստատության համակարգողի նշանակման կարգը.»: 
Տվյալ դեպքում, առաջարկում ենք Նախագծի 2-րդ կետից հանել «հայտարարում է համակարգողի պաշտոնի թափուր տեղը (այսուհետ՝ թափուր տեղ) համալրելու համար մրցույթ» բառերը, քանի որ Օրենքով սահմանված չէ պետական ուսումնական հաստատության համակարգողի նշանակման համար մրցութային կարգ, և դրանք փոխարինել «հրապարակում է հայտարարություն՝ պետական ուսումնական հաստատության համակարգողի թափուր տեղը զբաղեցնելու համար»:
	
	Ընդունվել է:

	4. Նախագծի 7-րդ կետի 2-րդ ենթակետով առաջարկվում է, որ թափուր տեղը համալրելու համար հավակնորդը ներկայացնում է` Հայաստանի Հանրապետության քաղաքացու անձնագրի կամ նույնականացման քարտի պատճենը (բնօրինակի հետ):
Հարկ է նկատել, որ «Հանրակրթության մասին» օրենքի 12-րդ հոդվածի 18-րդ մասով պետական ուսումնական հաստատության համակարգող կարող է լինել Հայաստանի Հանրապետության քաղաքացի հանդիսացող անձը, ինչի կապակցությամբ առաջարկում ենք հանել «Հայաստանի Հանրապետության քաղաքացու» բառերը:
	
	Ընդունվել է:

	5. Նախագծի 7-րդ կետի 4-րդ ենթակետով սահմանվում է, որ թափուր տեղը համալրելու համար հավակնորդը ներկայացնում է` աշխատանքային ստաժը հավաստող փաստաթուղթ, որով պայմանավորված առաջարկում ենք լրացնել «(բնօրինակի հետ)» բառերը:
	
	Կարգավորումն արվել է՝ հաշվի առնելով, որ հնարավոր է հեռավոր սահմանամերձ համայնքներից փաստաթղթերը ներկայացվեն էլեկտրոնային եղանակով, իսկ բնօրինակները՝ հարցազրույցի օրը:

	6. Նախագծի 8-րդ կետով սահմանվում է, որ Էլեկտրոնային եղանակով փաստաթղթերը ներկայացնելու դեպքում բնօրինակները ներկայացվում են հարցազրույցի օրը:
Քննարկվող դեպքում առաջարկում ենք խնդրո առարկա դրույթը լրացնել նոր նախադասությամբ հետևյալ բովանդակությամբ՝ 
«Հարցազրույցի օրը պահանջվող փաստաթղթերի բնօրինակների ամբողջական փաթեթը չներկայացնելու դեպքում հավակնորդը չի մասնակցում հարցազրույցին:»:
Հարկ է նշել նաև, որ նախագծում սահմանված չեն այն դեպքերը, երբ հավակնորդներին չի թույլատրվում մասնակցել հարցազրույցին (փաստաթղթերի թերի ներկայացնելը, «Հանրակրթության մասին» օրենքով սահմանված պահանջներին չհամապատասխանելը և այլն): Առաջարկվում է հստակ սահմանել հավակնորդների դիմումների մերժման կամ չընդունելու ընթացակարգերը, քանի որ Նախագծի 9-րդ կետով լիազոր մարմնի ղեկավարի որոշմամբ հայտերն ընդունում է համապատասխան ստորաբաժանումը (որը ևս պետք է հստակ նշվի), ով չունի հայտերի ընդունման կամ մերժման լիազորություն:
	
	Ընդունվել է:








Ընդունվել է: Դեպքերը սահմանվել են նախագծի 10-րդ կետում:



Համապատասխան ստորաբաժանում հանդիսանում է տվյալ հաստատության անձնակազմի կառավարման բաժինը:

	7. Նախագծի 10-րդ կետով սահմանվում է՝ «Լիազորված մարմնի ղեկավարը հավակնորդների փաստաթղթերն ստանալուց հետո՝  5 աշխատանքային օրվա ընթացքում,  հավակնորդների հետ անցկացնում է հարցազրույց (յուրաքանչյուր հավակնորդի հետ հարցազրույցն անցկացվում է առանձին), որին կարող են մասնակցել նաև անձնակազմի կառավարման և հանրակրթության ոլորտը համակարգող  ստորաբաժանումների ղեկավարները»:
Հարկ է արձանագրել, որ Նախագծից պարզ չէ, թե արդյոք հարցազրույցը անցկացվում է նույն օրը, քանի որ «(յուրաքանչյուր հավակնորդի հետ հարցազրույցն անցկացվում է առանձին)» չի ենթադրում տարբեր ժամանակահատվածում: Առաջարկվում է հստակեցնել:
	
	Ընդունվել է:

	8.Նախագծի 10-րդ կետով սահմանվում է «որին կարող են մասնակցել նաև անձնակազմի կառավարման և հանրակրթության ոլորտը համակարգող  ստորաբաժանումների ղեկավարները:»:
Առաջարկվում է հստակեցնել արդյո՞ք տվյալ հայտարարությամբ դիմած բոլոր հավակնորդների հետ հարցազրույցն անցկացվելու է նույն կազմով:

	
	Անձնակազմի կառավարման և հանրակրթության ոլորտը համակարգող  ստորաբաժանումների ղեկավարների մասնակցությունը հնարավորություն է տալիս կանխել լիազոր մարմնի ղեկավարի կողմից միանձնյա որոշման ընդունման դեպքերը: Հարցազրույցը հավակնորդների հետ անցկացվում է նույն կազմով նույն օրը:

	9. Նախագծի 11-րդ կետն առաջարկվում է «հարցազրույցի արդյունքում հավակնորդներից որևէ մեկի հետ պայմանագիր չկնքելու» բառերից հետո  լրացնել «կամ հավակնորդների կողմից հարցազրույցին չներկայանալու կամ հարցազրույցի օրը պահանջվող փաստաթղթերի բնօրինակների ամբողջական փաթեթը չներկայացնելու» բառերը:

	
	Ընդունվել է:

	10. Ձև N 1-ում առաջարկվում է «թափուր պաշտոնը» բառերը փոխարինել «թափուր տեղը» բառերով: 
«Հաստատության համակարգողի թափուր տեղը զբաղեցնելու համար հայտ ներկայացնելու պարտադիր պայմաններն են» դաշտում առաջարկվում է լրացնել «վերջին 7 տարվա ընթացքում քաղաքական, ինքնավար, վարչական կամ օրենքով ստեղծված պետական մարմնի անդամի պաշտոններում կամ կազմակերպման, ղեկավարման, վերահսկման, համակարգման գործառույթներ ունեցող այլ պաշտոններում (անկախ պետական կամ մասնավոր ոլորտում կատարած աշխատանքից) առնվազն հինգ տարվա ընդհանուր աշխատանքային ստաժ» բառերը: 
«Թափուր տեղը համալրելու համար հավակնորդը ներկայացնում է» դաշտում առաջարկում ենք լրացնել «(բնօրինակի հետ)» բառերը, ինչպես նաև «Հարցազրույցի օրը պահանջվող փաստաթղթերի բնօրինակների ամբողջական փաթեթը չներկայացնելու դեպքում հավակնորդը չի մասնակցում հարցազրույցին» բառերը:

	
	Ընդունվել է:


Չի ընդունվել, քանի որ աշխատանքային ստաժին ներկայացվող պահանջները սահմանվում են «Հանրակրթության մասին» օրենքի 12-րդ հոդվածի 18-րդ մասով:



Բնօրինակները ներկայացվում են փաստաթղթերը ներկայացնելու կամ հարցազրույի օրը:


	Վարչապետի աշխատակազմի սոցիալական հարցերի վարչություն
	
	02/11/24067-2023
14.07.2023

	1. Նախագծի հավելվածի 2-րդ կետի համաձայն, նախարարությունը կամ լիազոր մարմինը տվյալ հաստատության համակարգողի պաշտոնավարման ժամկետը լրանալու օրվանից հաշված՝ առավելագույնը 30, բայց ոչ պակաս, քան 25 աշխատանքային օր առաջ հայտարարում է համակարգողի պաշտոնի թափուր տեղը համալրելու համար մրցույթ: Ըստ այդմ, սույն և հետագա դրույթները վերաբերում են այն պետական հանրակրթական ուսումնական հաստատություններին, որոնցում նախկինում արդեն նշանակված է եղել վարչատնտեսական մասի համակարգող, սակայն կարգում բացակայում է ուսումնական հաստատությունում առաջին անգամ համակարգող նշանակելու մասին որևէ կարգավորում:
	
	Ընդունվել է:

	2. Թերի է հավելվածի 3-րդ կետի ձևակերպումը, որի համաձայն լիազորված մարմինը թափուր տեղ առաջանալու օրը հաստատության համակարգողի պաշտոնակատար (պարտականությունները կատարող) է նշանակում տվյալ հաստատության խորհրդի անդամ չհանդիսացող և «Հանրակրթության մասին» օրենքի 12-րդ հոդվածի 18-րդ մասի պահանջներին բավարարող անձի: Այս ձևակերպմամբ՝ 
1) չլուծված է մնում կրթության, գիտության, մշակույթի և սպորտի նախարարության ենթակայության ուսումնական հաստատություններում համակարգողի թափուր տեղում պաշտոնակատար (պարտականությունները կատարող) նշանակելու խնդիրը, քանի որ կարգի 2-րդ կետի համաձայն, «լիազորված մարմին» համառոտագրումը վերաբերելի է մարզպետարանին կամ Երևանի քաղաքապետարանին (նույնանման խնդիր առկա է նաև 4-5-րդ, 8-10-րդ կետերում, ձև 2-ում),
2) չի արգելվում համակարգողի պաշտոնակատար (պարտականությունները կատարող) նշանակել «Հանրակրթության մասին» օրենքի 12-րդ հոդվածի 21-րդ ու 22-րդ մասերով նախատեսված սահմանափակումներ ունեցող անձի:
	
	Չի ընդունվել: «Լիազորված մարմին» համառոտագրումը վերաբերելի է նաև նախարարությանը:

	3. Աշխատանքային օրենսդրության տեսանկյունից խնդրահարույց է հավելվածի 10-րդ կետով առաջարկվող կարգավորումը, ըստ որի լիազորված մարմնի ղեկավարը հավակնորդի հետ կարող է կնքել աշխատանքային պայմանագիր՝ 5 տարի ժամկետով, բայց ոչ ավելի, քան անձի 65 տարին լրանալը: Հիշեցնենք, որ Ազգային ժողովի 03.05.2023թ. ընդունած ՀՕ-160 օրենքով Աշխատանքային օրենսգրքում ուժը կորցրած է ճանաչվել աշխատողի կենսաթոշակային տարիքը լրանալու հիմքով գործատուի կողմից աշխատանքային պայմանագիրը լուծելու նորմը: Ելնելով վերոգրյալից՝ առաջարկում ենք նախագիծը համաձայնեցնել աշխատանքի և սոցիալական հարցերի նախարարության հետ:
	
	Չի ընդունվել, քանի որ հակասում է «Պետական ոչ առևտրային կազմակերպությունների մասին» օրենքին, որի համաձայն գործադիր մարմնի պաշտոնում նշանակված կամ ընտրության արդյունքում գործադիր մարմնի պաշտոնում նշանակված անձի լիազորությունները դադարեցվում են իրավասու մարմնի որոշմամբ նրա՝ 65 տարին լրանալու դեպքում:

	4. Հավելվածի Ձև 1-ում` 
1) հայտարարության վերնագիրը չի համապատասխանում հավելվածի 2-րդ կետին,





2) 1-ին պարբերությունը համարակալված չէ,

3) 1-ին պարբերության մեջ անհրաժեշտ է լրացնել Կառավարության որոշման վավերապայմանները (մարտի 2-ի N 259-Ն), հանել «2-րդ կամ 4-րդ կամ 11-րդ կետերի» բառերը,
4) 1-ին կետում թերի են շարադրված համակարգողի պաշտոնն զբաղեցնելու համար հայտ ներկայացնելու պարտադիր պայմանները (նշված են միայն Հայաստանի Հանրապետության քաղաքացիությունը և բարձրագույն կրթությունը, մինչդեռ հարկ էր արտացոլել «Հանրակրթության մասին» օրենքի 12-րդ հոդվածի 18-րդ մասի պահանջները և 21-րդ ու 22-րդ մասերով նախատեսված սահմանափակումներն ամբողջությամբ),



5) 2-րդ կետի 1-ին ենթակետում բացակայում է դիմումը կցված ձևին համապատասխան ներկայացնելու մասին դրույթը,
	
	  Հայտարարության վերնագրում «հաստատության անվանումը» և «ՊՈԱԿ» բառերի հետ նախընտրելի չէ կիրառել «Պետական հանրակրթական ուսումնական» բառերը:

Ընդունվել է:

Ընդունվել է:


Ընդունվել է մասամբ: «Հանրակրթության մասին» օրենքի 12-րդ հոդվածի 18-րդ մասի պահանջներին համապատասխան աշխատանքային ստաժը հավաստող փաստաթղթի ներկայացման անհրաժեշտությունը ներառվել է Ձև N1-ի 3-րդ կետի 4-րդ ենթակետում:

Ընդունվել է:


	5. Հավելվածի Ձև 2-ը ենթակա է ամբողջական վերաշարադրման հետևյալ նկատառումներով.
1) դիմումի առաջին նախադասությունը չի համապատասխանում հավելվածի 2-րդ կետին, քանի որ համակարգողի թափուր պաշտոնի հավակնորդը դրանով լիազոր մարմնի ղեկավարին ընդամենը տեղեկացնում է, որ ծանոթացել է պետական հանրակրթական ուսումնական հաստատության վարչատնտեսական մասի համակարգողի նշանակման մասին հայտարարությանը, մինչդեռ պետք է ցանկություն հայտներ մասնակցելու համակարգողի պաշտոնի թափուր տեղը համալրելու համար մրցույթին,
2) հավակնորդի մասին պահանջվող տեղեկությունների մի շարք հնարավոր դրական պատասխաններ ավելորդ են, որովհետև «Հանրակրթության մասին» օրենքի 12-րդ հոդվածի 21-րդ ու 22-րդ մասերով նախատեսված սահմանափակումների վերաբերյալ որևէ հարցի դրական պատասխանն արդեն իսկ բացառում է հավակնորդի մասնակցությունը մրցույթին: Ըստ այդմ, առաջարկում ենք դիմումի ձևում նախատեսել միայն հավաստիացում, որ հավակնորդը համապատասխանում է «Հանրակրթության մասին» օրենքի 12-րդ հոդվածի 18-րդ մասի պահանջներին և չունի 21-րդ ու 22-րդ մասերով նախատեսված որևէ սահմանափակում,
3) դիմումի ձևում անհրաժեշտ է նախատեսել դիմումին կից պահանջվող փաստաթղթերը ներկայացնելու մասին դրույթ:

	
	

Ընդունվել է:





 
[bookmark: _GoBack]  Հաշվի առնելով, որ հնարավոր է հավակնորդը դիմումը լրացնելու պահին հնարավորություն չունենա տեսնելու «Հանրակրթության մասին» օրենքի նշված մասերի հիմքերը, ուստի նախընտրելի է դիմումի ներկայացման այս ձևաչափը:


Ընդունվել է:

	6. Նախագծի հիմնավորումը չի համապատասխանում վարչապետի 2021 թվականի NN 02/08.3/28440-2021 և 02/16.10/40655-2021 հանձնարարականների պահանջներին:
	
	Ընդունվել է: Նախագծի հիմնավորման մեջ կատարվել են համապատասխան փոփոխություններ:




